
    საანგარიშო პერიოდში პროგრამის ფარგლებში განხორციელებული 

ღონისძიებების მოკლე აღწერა: 
 

 მიღებულ იქნა  საგანგებო  სიტუაციების  და  გადაუდებელი აუცილებლობის  - 3 
932 034 ზარი,  რომლებიც  დამუშავდა  შესაბამისი  მომიჯნავე  სამსახურების  მიერ 
და გაწეულ იქნა კოორდინირებული  მუშაობა კომპეტენციის  ფარგლებში; 

 „112“-ის სასწავლო ცენტრის ტრენერების მიერ, სხვადასხვა მიმართულებით, მათ 
შორის, როგორც ეფექტიანი კომუნიკაციის, ასევე პროგრამულ ნაწილში, 
გადამზადდა შინაგან საქმეთა სამინისტროს, მომიჯნავე სამსახურებისა და სხვა 
ორგანიზაციების 2020 თანამშრომელი; 

 საანგარიშო პერიოდში ქვეყნის მასშტაბით დამონტაჟდა - 816 ვიდეოკამერა, 
საიდანაც - 706 არის ზოგადი ხედვის და 110 - ნომრის ამომცნობი ე.წ. 
„ჭკვიანი“ვიდეოკამერა; 

 საანგარიშო პერიოდში ქვეყნის მასშტაბით ამოქმედდა - 30 სიჩქარის კონტროლის 
სექცია, რომელიც ფარავს 81 კმ-ს; 

 „ქალთა მიმართ ძალადობის ან/და ოჯახში ძალადობის აღკვეთის, ძალადობის 
მსხვერპლთა დაცვისა და დახმარების შესახებ“ კანონის და სხვა ნორმატიული 
აქტების  შესაბამისად, ელექტრონული ზედამხედველობა დაუწესდა -  18 პირს; 



 განახლდა სსიპ-საზოგადოებრივი უსაფრთხოების მართვის ცენტრი „112“-ის ქსელური 
ინფრასტრუქტურა და სასერვერო ოთახი. 

 
 

დაგეგმილი საბოლოო შედეგები 
 
 გაუმჯობესებული არსებული და დანერგილი ახალი სერვისები
 ქვეყნის მასშტაბით უწყვეტი ვიდეომეთვალყურეობის სისტემის გაუმჯობესება;  

მიღწეული საბოლოო შედეგები 
 
 მოსახლეობა უზრუნველყოფილია მაღალი დონის და მარტივად ხელმისაწვდომი 

გადაუდებელი დახმარების სერვისით; 
 ეროვნული ვიდეოსამეთვალყურეო სისტემის განვითარება და საგზაო 

უსაფრთხოების უზრუნველყოფა. 
 
 

 
დაგეგმილი საბაზისო მაჩვენებელი: 
 
საზოგადოებრივი უსაფრთხოების მართვის ცენტრი „112“-თან დაკავშირება 
შესაძლებელია სამი საკომუნიკაციო არხის მეშვეობით: ფიქსირებული და მობილური 
ტელეფონებით და მობილური აპლიკაციის საშუალებით. 2020 წლის განმავლობაში, 
ცენტრში მიღებული იქნა საგანგებო სიტუაციების და გადაუდებელი აუცილებლობის 
შესახებ 6 935 000 შეტყობინება, რომლებიც გადაეცა შესაბამის მომიჯნავე სამსახურებს 
კომპეტენციის ფარგლებში ინციდენტის პრიორიტეტების მაღალი სიზუსტით 
დადგენისა და პირველადი სატელეფონო მიზნით საზოგადოებრივი უსაფრთხოების 
მართვის ცენტრი „112“-ში ინერგება PDS პროტოკოლები და პროგრამული 
უზრუნველყოფა ProQA Paramount, რომელიც შედგება სამედიცინო, სახანძრო და 
საპოლიციო მიმართულებებისგან. დანერგილია სახანძრო პროტოკოლები და 
სახანძრო-სამაშველო ხასიათის ზარები იმართება ProQA-ს საშუალებით. 
მიმდინარეობს მუშაობა სამედიცინო პროტოკოლების დანერგვაზე. გადამზადებულია 
თანამშრომელთა 80% სამედიცინო პროტოკოლების გამოყენებაში და მიმდინარეობს 
ტექნიკური ინტეგრაცია 112-ისა და საგანგებო სიტუაციების კოორდინაციისა და 
გადაუდებელი დახმარების ცენტრის პროგრამულ უზრუნველყოფებს შორის. 
მიმდინარეობს მუშაობა და მოლაპარაკებები სხვადახვა დონორ ორგანიზაციასთან 



ადრეული გაფრთხილების სისტემის დანერგვის მიზნით. აღნიშნულის ფარგლებში, 
112-ს საშუალება ექნება გამაფრთხილებელი მესიჯი გაუგზავნოს ყველა აბონენტს, 
რომელთა განრიდებაც აუცილებელია სახიფათო ტერიტორიიდან. სსიპ-
საზოგადოებრივი მართვის ცენტრი „112“-ის მიერ შექმნილია მობილური აპლიკაცია 
„112 საქართველო“, საიდანაც შეტყობინების მიღება შესაძლებელია “SOS” ღილაკის, 
„SMS“ და “Chat” ფუნქციის საშუალებით. ადაპტირებულია მხედველობის არმქონე 
პირებისათვის. აპლიკაცია მუდმივად საჭიროებს იდენტიფიცირებული ხარვეზების 
საფუძველზე პროგრამულ გაუმჯობესებას. სსიპ-საზოგადოებრივი უსაფრთხოების 
მართვის ცენტრი „112“-ის მიერ ყრუ და სმენადაქვეითებულ პირებისთვის შექმნილია 
SMS და ვიდეო ზარის სერვისი. მიმდინარეობს მუშაობა ტრანსნაციონალური 
ნომრების ბაზაში ჩართვის მიზნით, რაც საქართველოს 112-ს საშუალებას მისცემს 
დაუკავშირდეს ევროპის სხვა ქვეყნების 112-ს და პირიქით; სსიპ-საზოგადოებრივი 
უსაფრთხოების მართვის ცენტრი „112“-ში ფუნქციონირებს ევაკუატორით 
მომსახურების სერვისის ცენტრი, რომელიც ახორციელებს შემდეგ სერვისებს: 
სისხლის და ადმინისტრაციულ სამართალდარღვევათა შემთხვევებში 
ავტოსატრანსპორტო საშუალებების ევაკუაცია და სპეციალურად დაცულ (საჯარიმო) 
ავტოსადგომზე გადაყვანა, კერძო და იურიდიული პირების ევაკუატორით 
მომსახურება (ტრანსპორტირება და სპეციალურად დაცულ (საჯარიმო) სადგომზე 
გადაყვანა). სადგომების არამიზნობრივად გადატვირთვის პრევენციის მიზნით, 
პარლამენტში ინიცირებულია შესაბამისი საკანონმდებლო ცვლილებათა პაკეტი. სსიპ-
საზოგადოებრივი უსაფრთხოების ცენტრი „112“ ახორციელებს კერძო დაცვითი 
საქმიანობის კონტროლს. ამ მიზნით, მაკონტროლებელი ორგანო ამოწმებს დაცვითი 
ორგანიზაციის, მისი საქმიანობისა და მცველის შესაბამისობას კანონის მოთხოვნებთან 
და შესაბამისად აკისრებს პასუხისმგებლობას მათი დარღვევისათვის ორგანიზაციას, 
ფიზიკურ ან/და იურიდიულ პირს საზოგადოებრივი უსაფრთხოების ცენტრი „112“ 
ახორციელებს ლიცენზირებული დაწესებულებების (აზარტული დაწესებულებები, 
სესხის გამცემი სუბიექტები, ვალუტის გადამცვლელი პუნქტები, მიკროსაფინანსო 
ორგანიზაციები, აფთიაქები, ავტოგასამართი სადგურები) გარე 
ვიდეოსამეთვალყურეო სისტემის მოქმედ კანომდებლობასთან შესაბამისობის 
დადგენას. „ქალთა მიმართ ძალადობის ან/და ოჯახში ძალადობის აღკვეთის, 
ძალადობის მსხვერპლთა დაცვისა და დახმარების შესახებ“ კანონის შესაბამისად, 
დანერგილია ელექტრონული მონიტორინგის სისტემა, რომელიც მიზნად ისახავს 
მოძალადის მიმართ ელექტრონული ზედამხედველობის დაწესებას;  
 
 



დაგეგმილი მიზნობრივი მაჩვენებელი 
 
2022: გადაუდებელი დახმარების შესახებ შეტყობინებების ეფექტიანი მართვა; 
შემცირებული არამიზნობრივი ზარები; სამედიცინო და საპოლიციო ხასიათის ზარები 
იმართება ProQA-ს საშუალებით; მიღებულია საკანონმდებლო ცვლილებები 
წინასწარი გაფრთხილების SMS სისტემის დანერგვის მიზნით; განახლებული და 
დახვეწილი მობილური აპლიკაცია; მობილური აპლიკაციის შესახებ ცნობიერების 
ამაღლების კამპანიები; მიმდინარეობს მუშაობა ყრუ და სმენადაქვეიქვეთებული 
პირებისთვის SMS და VIDEO ზარის სერვისის გაუმჯობესების მიზნით; მიმდინარეობს 
მუშაობა საქართველოს 112-ის ტრანსნაციონალური ნომრების ბაზაში გაერთიანების 
მიზნით; მიღებულია საკანონმდებლო ცვლილებათა პაკეტი, რომელიც 
უზრუნველყოფს საქართველოს ადმინისტრაციულ ან სისხლის სამართლის 
კანონმდებლობით სამინისტროს კომპეტენცისთვის მიკუთვნებული 
სამართალდარღვევების/დანაშაულის შემთხვევაში გადაყვანას/ჩამორთმევას 
დაქვემდებარებულ სატრანსპორტო საშუალებათა 112-ის საჯარიმო სადგომზე 
გადაყვანისა და დგომის საფასურის გადახდევინების ეფექტიანი მექანიზმის 
დანერგვას; კერძო დაცვით საქმიანობის ეფექტიანი კონტროლი და 
კანონმდებლობასთან შესაბამისობის მონიტორინგი; ლიცენზირებული 
დაწესებულებების მოქმედ კანონმდებლობასთან შესაბამისობის დადგენის 
აღსრულების მონიტორინგი; ელექტრონული მონიტორინგის სისტემის ეფექტიანი 
აღსრულება და შემდგომი განვითარება.  
 
 
 
მიღწეული საბოლოო შედეგის ინდიკატორი: 
 
2021 წელთან შედარებით 2022 წელს არამიზნობრივი ზარები შემცირებულია 26%-ით. 
საპოლიციო ხასიათის ზარები იმართება ProQA-ს საშუალებით; დასრულებულია 
სამედიცინო დისციპლინის პროტოკოლებისა და ქვე-პროტოკოლების შემოწმება ERC  
პროგრამის სარეგისტრაციო ფორმაში ინფორმაციის სისწორესთან დაკავშირებით 
(კითხვა და კითხვაზე გაცემული პასუხის მართებულობა). გადამოწმებულია 
თარგმანი, რამდენად სწორედ არის შესაბამისობაში ქართულ ენასთან  და აღმოჩენილი 
ხარვეზები გადაგზავნილია აკადემიაში. მიმდინარეობს პროგრამის საბოლოო 
დახვეწა.   



მობილური აპლიკაციის შესახებ ცნობიერების ამაღლების კამპანიის ფარგლებში 1000-
მდე მოსწავლეს მიეწოდა ინფორმაცია 112-თან დაკავშირების ინოვაციურ არხზე.  
სატელეკომუნიკაციო კომპანიასთან (მაგთიკომი) შესაბამისი ღონისძიებების 
გატარების შედეგად დაიხვეწა SMS სერვისი ყრუ და სმენადაქვეითებული 
პირებისთვის. რაც შეეხება VIDEO-ზარის ფუნქციას, დაიწყო განახლების პროცესი, 
რომლის ფარგლებშიც მოხდება მისი ინტეგრაცია მობილურ აპლიკაციაში. ამ ეტაპზე, 
2022 წლის ბოლოს, მობილური აპლიკაციის ინტერფეისისა და ფუნქციონალის 
განახლება განხორციელდა, რომელიც ამჟამად სატესტო რეჟიმშია და ხელმისაწვდომი 
ამ ეტაპზე არ არის მოსახლეობისთვის. 
კანონში შეტანილია შესაბამისი ცვლილებები, რომელიც უზრუნველყოფს 
საქართველოს ადმინისტრაციულ ან სისხლის სამართლის კანონმდებლობით 
სამინისტროს კომპეტენცისთვის მიკუთვნებული 
სამართალდარღვევების/დანაშაულის შემთხვევაში გადაყვანას/ჩამორთმევას 
დაქვემდებარებულ სატრანსპორტო საშუალებათა 112-ის საჯარიმო სადგომებიდან 
ეფექტურ გადინებას.  
წარმატებით მიმდინარეობდა კერძო დაცვითი საქმიანობის  კონტროლი და მათი 
საქმიანობის კანონმდებლობასთან შესაბამისობის მონიტორინგი; 2022 წლის 
განმავლობაში კერძო დაცვითი საქმიანობის შემოწმების ჯგუფის მიერ, თბილისსა და 
რეგიონში, შემოწმებულ იქნა 744  ობიექტი. 
ასევე წარმატებით მიმდინარეობდა ლიცენზირებული დაწესებულებების გარე 
ვიდეოსამეთვალყურეო სისტემების მოქმედ კანონმდებლობასთან შესაბამისობის 
მონიტორინგი. 2022 წელს, ლიცენზირებული დაწესებულებების შემოწმების 
განყოფილებამ, 629 ობიექტის გეგმიური და არაგეგმიური შემოწმება უზრუნველყო.  
რაც შეეხება ელექტრონული მონიტორინგის განხორციელებას, 2022 წელს ელ. 
ზედამხედველობა დაუწესდა -  18 პირს; 
 
 
 
ცდომილების მაჩვენებელი (%აღწერა) და განმარტება დაგეგმილ და მიღწეულ საბოლოო 
შედეგებს შორის არსებულ განსხვავებებზე 
 
ProQA-ს საშუალებით სამედიცინო ხასიათის ზარების მიღება არ დაწყებულა. 
მიმდინარეობს საბოლოო პროგრამის დახვეწის პროცესი, ასევე საქართველოს შრომის, 
ჯანმრთელობისა და სოციალური დაცვის სამინისტროს მხრიდან არ დასრულებულა 
პროგრამული უზრუნველყოფის ინტეგრაციის პროცესი. 



ადრეული გაფრთხილების SMS სისტემის დანერგვის მიზნით საკანონმდებლო 
ცვლილებები არ განხორციელებულა. აღნიშნული პროექტის განხორციელებაში 112-ს 
აღარ გააჩნია წამყვანი როლი, თუმცა ვინაიდან აღნიშნული პროექტი 
დაკავშირებულია საგანგებო და გადაუდებელ შემთხვევებთან, შესაძლებელია 
სამომავლოდ გარკვეული ჩართულობა 112-ის მხრიდან მაინც გახდეს საჭირო.   
მობილური აპლიკაციის განახლებისა და დახვეწის პროცესი დაწყებულია, თუმცა 
ვინაიდან ეს პროცესი დაკავშირებულია სხვა პროგრამული უზრუნველყოფების (ERC 
და ERC PHONE) განახლებასთან, საბოლოოდ დასრულებული ჯერ არ არის. 
საზოგადოებრივი უსაფრთხოების მართვის ცენტრი „112“ აქტიურად იყო ჩართული 
Covid-19-ის პანდემიასთან ბრძოლაში, რაც თავისთავად საჭიროებდა არსებული 
ადამიანური რესურსის მაქსიმალურ მობილიზებას. შესაბამისად, დღის წესრიგში 
არსებული მნიშვნელოვანი გამოწვევებისა და პრიორიტეტების გათვალისწინებით, 
ტრანსნაციონალურ ხელშეკრულებაზე მუშაობა შეჩერდა და ამ ეტაპზე აღარ მიიჩნევა 
აქტუალურ პროექტად. 
 
 
2. ქვეყნის მასშტაბით უწყვეტი ვიდეომეთვალყურეობის სისტემის გაუმჯობესება;  
 
საბაზისო მაჩვენებელი - ქვეყნის მასშტაბით ეროვნულ ვიდეოსამეთვალყურეო 
სისტემაში ჩართულია 5300 ვიდეოკამერა. ამოქმედებულია სიჩქარის კონტროლის 
სექციები, რისი მეშვეობითაც დაფარულია 1440 კმ სიგრძის საავტომობილო გზის 
მონაკვეთი. საქართველოს მასშტაბით 2450 წერტილზე მოწყობილია ოპტიკურ 
ბოჭკოვანი ქსელი;  
 
მიზნობრივი მაჩვენებელი - 2022: ქსელში ჩართულია დამატებით 100 ერთეული 
ვიდეოკამერა; ამოქმედებულია სიჩქარის კონტროლის სექციები დამატებით 
არანაკლებ 50 კმ საგზაო მონაკვეთზე; სისტემები უზრუნველყოფილია პროგრამული 
მხარდაჭერის მომსახურებით; სახის ამომცნობი ვიდეოანალიტიკური პროგრამული 
უზრუნველყოფით სრულად დაფარულია დამატებით სადახლოს სასაზღვრო გამშვები 
პუნქტი;  
 
მიღწეული საბოლოო შედეგის ინდიკატორი: 
 



2022 წელს დაგეგმილიდან განხორციელდა დამატებით არანაკლებ 100 ერთეული 
ვიდეოკამერის ჩართვა, ასევე ამოქმედებულია სიჩქარის კონტროლის სექციები 
დამატებით არანაკლებ 50 კმ. საგზაო მონაკვეთზე.  
2022 წელს საქართველოს მასშტაბით დამონტაჟდა 816 ვიდეოკამერა, საქართველოს 
საერთაშორისო და შიდა სახელმწიფოებრივი მნიშვნელობის გზებზე 2022 წელს 
ამოქმედდა სიჩქარის კონტროლის 30 სექცია, რის საფუძველზეც კონტროლდება 81 კმ. 
სიგრძის საგზაო მონაკვეთი. 
 
ცდომილების მაჩვენებელი (%აღწერა) და განმარტება დაგეგმილ და მიღწეულ საბოლოო 
შედეგებს შორის არსებულ განსხვავებებზე: 
 
სადახლოს სასაზღვრო გამშვებ პუნქტზე სახის ამომცნობი ვიდეოანალიტიკური  
პროგრამული უზრუნველყოფა არ არის დანერგილი. აღნიშნულის მიზანს 
წარმოადგენდა ძებნილი პირების იდენტიფიკაცია. ვინაიდან საქართველოს ფინანსთა 
მინისტრისა და საქართველოს შინაგან საქმეთა მინისტრის 2019 წლის 29 აგვისტოს 
№258/№73 ერთობლივ ბრძანებაში 2022 წლის 8 თებერვალს განხორციელებული 
ცვლილების შესაბამისად, პირის იდენტიფიკაცია შესაძლებელია სპეციალური 
ელექტრონული პროგრამის გამოყენებით, სახის ამომცნობი ვიდეომეთვალყურეობის 
კამერების განთავსება ამ ეტაპზე საჭიროებას აღარ წარმოადგენს, თუმცა ეს პროცესი 
შეჩერებული არ არის და მუშაობა ამ მიმართულებით მიმდინარეობს.  


